
	1.
	ՀՀ արտաքին գործերի նախարարություն, 13.11.2019. N1110/16842-19
	1.Նախագծի 2.2.1 կետում «դիվանագիտական կորպուս» բառակապակցությունը փոխարինել «ՀՀ արտաքին գործերի նախարարության համակարգի աշխատակիցների» բառերով:	
	Ընդունվել է:
	Բառերը փոխարինվել են:

	
	
	2.Հիմք ընդունելով ս.թ. հունիսի 11-ի Հայաստանի Հանրապետությունում մարդկանց թրաֆիքինգի և շահագործման դեմ պայքարի հարցերով Խորհրդի 19-րդ նիստի արձանագրության 3-րդ կետը, որով  մարդկանց թրաֆիքինգի դեմ պայքարի միջգերատեսչական աշխատանքային խմբի ղեկավարումն անցել է աշխատանքի և սոցիալական հարցերի նախարարությանը, առաջարկում ենք նախագծի 5.1.1 կետի կատարողների ցանկում ավելացնել վերը նշված նախարարությունը որպես առաջին կատարող, քանզի միջազգային գործընկերների հետ համագործակցությունը ևս հանդիսանում է խմբի ղեկավար մարմնի գործառույթը:	
	Ընդունվել է մասնակի:
	Նախարարությունը լրացվել է ցանկում որպես համակատրող, քանի որ միջոցառումը վերաբերվում է, նախ և առաջ, Հայաստանում հավատարմագրված դիվանագիտական ներկայացուցչությունների և օտարերկրյա  իրավապահ մարմինների հետ համագործակցությանը, ինչը նախարարության լիազորությունների շրջանակներից դուրս է: Միևնույն ժամանակ նախարարությունը՝ իր գործառույթների շրջանակում, համակործակցում է թե´ ԶԼՄ-ների, թե´ հասարակական և միջազգային կազմակերպությունների հետ:

	2.
	ՀՀ առողջապահության նախարարություն,
15.11.2019.  ԱԹ/11.1/18848-19
	Առաջարկվում է ժամանակացույցի ցանկի 2.2.7 կետի միջոցառումների պատասխանատու և համագործակցող մարմիններ սյունակից, որպես համակատարող հանել Առողջապահության նախարարությանը, քանի որ առողջապահության ոլորտի մասնագետները ցանկում ներառված չեն:
	Ընդունվել է:
	Կետը (նոր համարակալմամբ՝ 2.2.6.) հանվել է:

	3.
	ՀՀ կրթության, գիտության, մշակույթի և սպորտի նախարարություն,
18.11.2019.,
01/07.1/26751-19
	Առաջարկություններ և դիտողություններ չունեն:
	Ընդունվել է ի տնօրինություն:
	

	4.
	ՀՀ տարածքային կառավարման և ենթակառուցվածք
ների նախարարություն,
20.11.2019.,
01/21.1./20472-19
	Ծրագրի  իրականացման ժամանակացույցի 4.1.3 կետի միջոցառումներ սյունակում «միգրացիոն ծառայության ապաստան հայցողների բաժին» բառերն անհրաժեշտ է փոխարինել «միգրացիոն ծառայության ապաստանի հարցերի և իրավական ապահովման բաժին» բառերով:
	Ընդունվել է:
	Բառերը փոխարինվել են:

	5.
	ՀՀ ֆինանսների նախարարություն,
20.11.2019.,
01/8-3/19004-2019
	1.Նախագծի 4-րդ կետը վերախմբագրել հետևյալ բովանդակությամբ.
«Սույն որոշման 1-ին կետով հաստատված ծրագրի գծով ՀՀ պետական բյուջեից անհրաժեշտ ծախսերի հատկացման հնարավորության հարցը քննարկել տվյալ տարվա բյուջետային գործընթացի շրջանակում:»:

	Ընդունվել է:
	Կետը խմբագրվել է:

	
	
	2. Նախագծին կից հավելվածի «Ֆինանսավորման աղբյուրը» սյունակում պետական բյուջեին վերաբերող մասը վերախմբագրել՝ հաշվի առնելով ներքոհիշյալը. 
2020թ. համար՝ պետական բյուջեով նախատեսված հատկացումների շրջանակում, 2021-2022 թվականների համար՝ 2020-2022 թվականների պետական ՄԺԾԾ նախատեսված չափաքանակների շրջանակում: 
	Ընդունվել է:
	Մասը խմբագրվել է:

	
	
	3. Նախագծին կից հավելվածի 4.1.1 կետի «Պատասխանատու և համագործակցող մարմիններ» սյունակից հանել «Ֆինանսների նախարարություն» բառերը:
	Ընդունվել է:
	Բառերը հանվել են:

	
	
	4. Նախագծին կից հավելվածի «Պատասխանատու և համագործակցող մարմիններ» սյունակում «Մարդկանց թրաֆիքինգի և շահագործման զոհերի նույնացման հանձնաժողովին» վերաբերող «Ֆինանսավորման աղբյուրը» սյունակում նշված «ՀՀ պետական բյուջե» բառերը հանել:
	Ընդունվել է:
	Բառերը հանվել են:

	
	
	5. Նախագծին կից հավելվածի «Ֆինանսավորման հնարավոր աղբյուրներ» սյունակում նշված «ՀՀ օրենքով չարգելված ֆինանսավորման այլ միջոցներ» բառերը փոխարինել «ՀՀ օրենքով չարգելված ֆինանսավորման այլ (ոչ բյուջետային) միջոցներ» բառերով:
	Ընդունվել է:
	Բառերը փոխարինվել են:

	
	
	Նախագիծը անհրաժեշտ է համապատասխանեցնել ՀՀ փոխվարչապետի 18.09.2019թ. 02/08.3/42972-19 հանձնարարականի համաձայն՝ ՀՀ կառավարության 2017 թվականի հոկտեմբերի 5-ի նիստի N 42-45 արձանագրային որոշմամբ հավանության արժանացած մեթոդական հրահանգի պահանջներին:

	Չի ընդունվել:
	[bookmark: _GoBack]Նախագիծը ռազմավարական փաստաթուղթ չէ, այլ միջոցառումների ժամանակացույց է և որպես այդպիսին չի համապատասխանում ՀՀ կառավարության 2017 թվականի հոկտեմբերի 5-ի նիստի N 42-45 արձանագրային որոշմամբ սահմանված պահանջներին:

	6.
	ՀՀ ոստիկանություն,
21.11.2019., 01/2/28857-19


	Հավելվածով հաստատվող ժամանակացույցի 2.2.6. կետի 3-րդ սյունակում նշված Տնտեսական զարգացման և ներդորւմների նախարարության անվանումը համապատասխանեցնել 08.05.2019թ. թիվ ՀՕ-31-Ն օրենքով կառավարության կառուցվածքում կատարված փոփոխություններին:
	Ընդունվել է:
	Կետ 2.2.6-ում (նոր համարակալմամբ՝ 2.2.5.) նախարարության անվանումը համապատասխանեցվել է օրենքով կառավարության կառուցվածքում կատարված փոփոխություններին:

	7.
	ՀՀ Գլխավոր դատախազություն,
22.11.2019.,
02/2016256-19
	1.Հայաստանի Հանրապետությունում 2020-2022 թվականների ընթացքում մարդկանց թրաֆիքինգի և շահագործման դեմ պայքարի կազմակերպման ազգային ծրագրի իրականացման ժամանակացույցի (այսուհետ՝ Ժամանակացույց) 2.2.7 կետով, որպես միջոցառում, նախատեսվում է դասընթացներ կազմակերպել մարդկանց թրաֆիքինգի, աշխատանքային շահագործման, ներառյալ  երեխաների թրաֆիքինգի և շահագործման, հարկադիր աշխատանքի առանձնահատկությունների, ինչպես նաև օրենդրության մեջ կատարված փոփոխությունների վերաբերյալ մի շարք մարմինների և կազմակերպությունների, այդ թվում՝ ՀՀ ազգային անվտանգության ծառայության, ՀՀ ոստիկանության, ՀՀ քննչական կոմիտեի, ՀՀ հատուկ քննչական ծառայության, ՀՀ գլխավոր դատախազության համապատասխան  աշխատողների համար: 
Որպես ծրագրի պատասխանատու նշված են վերը նշված պետական մարմինները:
Այս առնչությամբ գտնում ենք, որ եթե ծրագրի պատասխանատուն պետք է դասընթացներ կազմակերպի, ապա պարզ չէ՝ նշված երեք մարմի՝ որպես պատասխանատու առանձնացնելու տրամաբանությունը: Նման տրամաբանությունը, փաստորեն, հանգում է նրան, որ քրեական վարույթի՝ հետաքննության և նախաքննության օրինականության նկատմամբ հսկողություն իրականացնող սուբյեկտներին դասավանդելու պարտականությունը դրվում է հետաքննություն և նախաքննություն իրականացնող մարմինների վրա: Կարծում ենք` դասավանդման կազմակերպման պարտականությունը պետք է դնել ՀՀ արդարադատության ակադեմիայի վրա՝ օրենքով իրեն վերապահված լիազորությունների հաշվառմամբ, որը կառավարման մարմնի միջոցով, կանոնադրական նպատակներին համապատասխան, կարող է կատարել  նշված միջոցառումը: 
	Ընդունվել է:
	Փոփոխությունը կատարվել է:

	8.
	
	2.Ժամանակացույցի 3.1.5 կետով, որպես միջոցառում, նախատեսվում է սահմանել «վարույթի իրականացման ընթացքում վկա կամ թրաֆիքինգի զոհ հանդիսացող երեխաների հարցազրույց անցկացնելու առանձնահատկությունները քննարկելը և անհրաժեշտության դեպքում գործող ընթացակարգերի բարելավման վերաբերյալ առաջարկություններ ներկայացնելը»: 
Նշված միջոցառման ակնկալվող արդյունքը երեխայի հետ հարցազրույցի գործընթացի բարելավումն է, մասնավորապես, հարցազրույցների քանակի, ժամանակի, տևողութան, հարցազրույցի վարման առանձնահատկությունների հստակեցումը՝ երեխայի լավագույն շահի պաշտպանության նկատառումներից ելնելով:  
Նշված միջոցառման ձևակերպումներից պարզ չէ, թե «վարույթի իրականացման ընթացքում վկա հանդիսացող երեխաների հարցազրույց անցկացնել» արտահայտությունն ինչ է ենթադրում՝ քրեական վարույթը կարգավորող օրենսգրքի իմաստով: Եթե այն վերաբերում է հարցաքննությանը, ապա «հարցազրույց անցկացնել»  եզրույթն առաջարկում ենք փոխարինել «հարցաքննել» եզրույթով: Հակառակ պարագայում, եթե քրեական վարույթի ընթացքում հենց հարցազրույց անցկացնելու նկատառումով է միջոցառումը նախատեսվում, ապա պետք է նախ նախատեսվի ՀՀ քրեական դատավարության օրենսգրքում փոփոխություններ կատարելու վերաբերյալ միջոցառում, իսկ դա ընդունվելու պարագայում՝ նոր միայն հիշյալ ժամանակացույցի 3.1.5 կետում նշված միջոցառումը: 
Բացի այդ, նշված միջոցառումը ներառված է «Երեխաների թրաֆիքինգի և շահագործման կանխարգելում» վերտառությամբ 3-րդ գլխի մեջ, սակայն գտնում ենք, որ այն իր բնույթով կանխարգելիչ նշանակություն չունի: Հետևաբար, առաջարկում ենք այս միջոցառումը նախատեսել Ժամանակացույցի այլ՝ վերաբերելի հատվածում:

	Ընդունվել է մասնակի:
	· «հարցազրույց անցկացնել»  բառերը փոխարինվել են «հարցաքննել» բառով,
· հաշվի առնելով այն, որ երեխաներին նախագծում հատկացված է առանձին բաժին, տեղափոխել միջոցառումը այլ հատված նպատակահարմար չէ: 

	
	
	3.Ժամանակացույցի 6.1.1 կետով, որպես միջոցառում, նախատեսվում է մարդուն թրաֆիքինգի և շահագործման ենթարկելու հանցագործության մասին հարուցված քրեական գործի ընթացքի վերաբերյալ տեղեկությունների տրամադրումը նույնացման հանձնաժողովին:
Որպես ակնկալվող արդյունք է դիտարկվում գործերի ընթացքի վերահսկումը և համապարփակ վիճակագրական տվյալների առկայությունը։ 
Գտնում ենք, որ նույնացման հանձնաժողովի կողմից գործերի ընթացքի վերահսկման մասով ձևակերպումը վերախմբագրման կարիք ունի՝ նկատի ունենալով այն, որ քրեական գործերի նկատմամբ, այդ թվում նաև մարդուն թրաֆիքինգի և շահագործման ենթարկելու հանցագործության գործերի նկատմամբ հսկողության և վերահսկողության ինստիտուտները քրեադատավարական կատեգորիաներ են և դրանց իրականացումը ՀՀ սահմանադրությամբ և ՀՀ քրեական դատավարության օրենսգրքով վերապահված է բացառապես դատախազությանը։ Նույնացման հանձնաժողովի համար նման լիազորությունների նախատեսումը հակասում է ՀՀ Սահմանադրությանը և ՀՀ քրեական դատավարության օրենսգրքին և վտանգում է այդ գործառույթներն իրականացնող դատախազների անկախությունը։
Հաշվի առնելով վերոգրյալը՝ նպատակահարմար է քննարկել Ժամանակացույցի նշյալ կետի պահպանման հարցը, իսկ պահպանման դեպքում գտնում ենք, որ, ընդհանուր առմամբ, այն ենթակա է խմբագրման:

	Ընդունվել է:
	Միջոցառումը խմբագրվել է:

	
	
	4.Ժամանակացույցի 1.1.2, 3.1.5 և 4.1.2 կետերով ՀՀ գլխավոր դատախազությունը և մի շարք այլ մարմիններ հանդես են գալիս որպես պատասխանատու մարմիններ:
Գտնում ենք, որ նպատակահարմար, տրամաբանական և արդյունավետ չէ, որ վերոնշյալ կետերով ՀՀ գլխավոր դատախազությունը, նաև ՀՀ ոստիկանությունը, ՀՀ քննչական կոմիտեն հանդես գան որպես պատասխանատու մարմիններ, քանի որ վերոնշյալ կետերը (բառացությամբ 4.1.2 կետի) վերաբերում են օրենսդրական և ենթաօրենսդրական փոփոխություններին: Առաջարկում ենք վերոնշյալ կետերում, Ժամանակացույցի 1.1.1, 1.1.3, 1.1.5 կետերի նման ՀՀ գլխավոր դատախազությանը դիտարկել որպես համագործակցող մարմին՝ Ժամանակացույցի «Պատասխանատու և համագործակցող մարմիններ» սյունյակում նախատեսելով՝ «Գլխավոր դատախազություն /համաձայնությամբ/» ձևակերպումը:
Միաժամանակ, ՀՀ դատախազությունն իր պատրաստակամությունն ու աջակցությունն է հայտնում քննարկման առարկա դարձնել և առաջարկություններ ու նկատառումներ ներկայացնել Ժամանակացույցով նախատեսված օրենսդրական վերաբերելի նախագծերի և կազմակերպական վերաբերելի հարցերի վերաբերյալ՝ նպատակ ունենալով ջանքերի մեկտեղմամբ ունենալ առավել որակյալ նոր կարգավորումներ:
	Ընդունվել է:


















Ընդունվել է ի գիտություն:
	Ձևակերպումը վերախմբագրվել է:

	9.
	ՀՀ մարդու իրավունքների պաշտպանի գրասենյակ,
04.12.2019., 01/06/6359-19
	1. Նախագծի հավելվածով նախատեսված ժամանակացույցի 7-րդ սյունակում սահմանված են գնահատման ցուցիչները: Դրանց նպատակն է հստակեցնել առանձին միջոցառումների կատարման մակարդակը նախատեսված ժամկետի ընթացքում: Օրինակ՝ նախորդ ծրագրի կատարման ընթացքում պատասխանատու մարմինը յուրաքանչյուր եռամսյակ ներկայացնում էր համապատասխան միջոցառումների վերաբերյալ հաշվետվություն, որն արտացոլում էր այդ պահին կատարված աշխատանքը: Նման պայմաններում նախապես սահմանված ցուցիչը թույլ է տալիս արձանագրել, թե կոնկրետ որ փուլում է միջոցառման կատարումը: Ուստի, ցուցիչների առկայության պայմաններում միջոցառումների կատարման նկատմամբ ընթացիկ, պարբերական վերահսկողությունը կարող է լինել առավել արդյունավետ և թիրախային: 
Այնուամենայնիվ, գործնականում դա ապահովելու համար անհրաժեշտ է նախապես սահմանել գնահատման հստակ և վերաբերելի ցուցիչներ, որոնց գործադրմամբ հնարավոր է պարզել այդ պահին կոնկրետ միջոցառման իրականացման մակարդակը: Սակայն, Հավելվածի որոշ միջոցառումների համար սահմանված գնահատման ցուցիչներ խնդրահարույց են: Դրանց կիրառման պայմաններում հաշվետու տարվա ընթացքում հնարավոր չի լինի հստակեցնել միջոցառման կատարման մակարդակը: 
Օրինակ՝ Հավելվածի 1.1.2-րդ կետով նախատեսված «Կատարել փոփոխություններ և լրացումներ ՀՀ կառավարության 15.10.2015 թվականի N1200-Ն որոշման մեջ» վերտառությամբ միջոցառման գնահատման ցուցիչ նախատեսված է Հայաստանի Հանրապետությունում մարդկանց թրաֆիքինգի և շահագործման զոհերի նույնացման հանձնաժողովի աշխատակարգը, մարդկանց թրաֆիքինգի և շահագործման զոհերի նույնացման հանձնաժողովի կողմից Հայաստանի Հանրապետությունում մարդկանց թրաֆիքինգի և շահագործման դեմ պայքարի հարցերով խորհուրդ ներկայացվող հաշվետվության ձևը սահմանելու մասին ՀՀ կառավարության որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը մշակված է:»-ն: Նշված գնահատման ցուցիչը հստակ չի արտահայտում միջոցառման կատարման ընթացիկ մակարդակը: Մասնավորապես, նախագծի մշակումը կարող է լինել նախագծի ընդունման՝ որպես վերջնարդյունքի նախորդող փուլերից մեկը, ինչը նշանակում է, որ իրավասու մարմնի կողմից ներկայացվող միջանկյալ հաշվետվությունը չի կարող արտահայտել կատարման մյուս փուլերը:
Ավելին, Հավելվածի 1.1.4-րդ կետով ամրագրված «Պարտադիր ուսուցումից դուրս մնացած երեխաների բացահայտման և ուղղորդման ընթացակարգի» մշակում» միջոցառման գնահատման ցուցիչ է նախատեսված «Առկա են լրացուցիչ իրավական կարգավորումներ»-ը: Սա արտացոլում է միջոցառման արդեն իսկ կատարված, ավարտված կարգավիճակը: Հետևաբար, նշված ցուցիչի գործարկման պայմաններում հնարավոր չի լինի հստակ արձանագրել միջոցառման կատարման կոնկրետ փուլը, մակարդակը:
Հավելվածի 2.1.1-րդ կետով նախատեսված «Մարդկանց թրաֆիքինգի և շահագործման թեմայով երիտասարդների իրազեկում» միջոցառման գնահատման ցուցիչ է առաջարկվում նախատեսել «Իրականացված միջոցառումների և ծրագրերի քանակը, անցկացման վայրը ու արդյունքները»: Կարծում ենք, որ մեթոդաբանական առումով անցկացման վայրը չի կարող հանդիսանալ ցուցիչ: Մասնավորապես, կարևոր չէ իրազեկման միջոցառումների վայրը: Կարևոր է, թե քանի անձ է մասնակցել այդ միջոցառումներին կամ քանի միջոցառում է կազմակերպվել: 
Հավելվածում առկա են նաև վերացական գնահատման ցուցիչներ: Օրինակ՝ Նախագծով առաջարկվում «Երեխայի լավագույն շահը պաշտպանված է» գնահատման ցուցիչը նախատեսել 3.1.5-րդ «Քննարկել վարույթի իրականացման  ընթացքում վկա կամ թրաֆիքինգի զոհ հանդիսացող երեխաների հարցազրույց անցկացնելու առանձնահատկությունները և անհրաժեշտության դեպքում առաջարկություններ ներկայացնել գործող ընթացակարգերի բարելավման վերաբերյալ» վերտառությամբ կետի:  
Համանման խնդիրներ առկա են նաև Հավելվածի այլ կետերով նախատեսված միջոցառումների գնահատման ցուցիչներում:  
Ուստի առաջարկում ենք, հստակեցնել Հավելվածի կետերով նախատեսված միջոցառումների գնահատման ցուցիչները՝ ապահովելու համար ծրագրի կատարման արդյունավետ և թիրախային վերահսկողությունն ու հաշվետվողականությունը:

	Ընդունվել է մասնակի:
	Նախագծում, ինչպես և նախորդ ծրագրում, սահմանված է տերեկան հաշվետվության պահանջ (որոշման 3-րդ կետ), ըստ որի տեղեկատվությունը տրամադրվում տարվա ընթացքում կատարված աշխատանքների մասին: Ընդ որում, առանձին դեպքերում, հաշվի առնելով միջոցառումների առանձնահատկությունները և կատարման հետ կապված ֆինանսական, կազմակերպչական, տեխնիկական նարավորությունները, միջոցառումների ժամանակացույցի ժամկետի սունյակում նշված է ողջ ժամանակահատվածը կամ երեքից երկու տարին, թույլ տալով ընտրել կատարման ժամկետը:
Նախագծի Հավելվածի 2.1.1 կետի գնահատման ցուցիչից հանվել են անցկացման վայրը բառերը:
3.1.5-րդ կետի գնահատման ցուցիչը խմբագրվել է:

	
	
	2.Հավելվածի 1.1.4-րդ կետով նախատեսվում է Մարդկանց թրաֆիքինգի և շահագործման ենթարկված անձանց նույնացման և աջակցության մասին ՀՀ օրենքում փոփոխություններ և լրացումների կատարելու մասին օրենքի կիրարկումն ապահովող միջոցառումը հաստատելու մասին ՀՀ վարչապետի 2019թ. օգոստոսի 1-ի N 1025-Ա որոշմամբ սահմանված հանձնարարականի կատարում:» միջոցառումը: 
Ստացվում է, որ ոլորտի ազգային ծրագրում ներառվում է միջոցառում, որը նախատեսված է նաև Վարչապետի որոշմամբ: Ավելին, այդ որոշմամբ միջոցառման կատարման ժամկետ է նախատեսված 2020 թվականի ապրիլի 1-ին տասնօրյակը, իսկ Հավելվածի քննարկվող միջոցառման դեպքում ժամկետն ամբողջ 2020 թվականն է: Իրավական ակտերում առկա կրկնությունից զատ, առկա է նաև միջոցառման կատարման ժամկետների հակասության խնդիր: Մասնավորապես, Նախագծի ընդունմամբ այն հնարավոր կլինի իրականացնել նաև ապրիլի 1-ին տասնօրյակից հետո:
Հետևաբար, կարծում ենք անհրաժեշտ է չներառել քննարկվող միջոցառումը Հավելվածում և իբրև դրա կատարման հիմք թողնել միայն Վարչապետի վերը նշված որոշումը:
	Ընդունվել է:
	Միջոցառումը վերաշարադրվել է:

	
	
	3.Հավելվածի 1.1.7-րդ կետում ամրագրված է «Մարդու օրգանների թրաֆիքինգի դեմ» և «Սեռական շահագործումից և սեռական բնույթի չարաշահումներից երեխաներին պաշտպանելու մասին» Եվրոպայի Խորհրդի կոնվենցիաների վավերացմանն ուղղված միջոցառումների իրականացում:» վերտառությամբ միջոցառումը: Անվանումից երևում է, որ այն նախատեսում է երկու տարբեր կոնվենցիաների վավերացմանն ուղղված աշխատանքներ: Որպես միջոցառման արդյունք նշվում է «ՀՀ օրենսդրությունը կհամապատասխանեցվի Հայաստանի Հանրապետության միջազգային հանձնառություններին, կներդրվեն նոր մեխանիզմներ:»-ը, իսկ գնահատման ցուցիչ՝ «Կոնվենցիաների վավերացումը»: Նախ, ինչպես արդեն նշվել էր՝ վերջինս բովանդակությամբ արտահայտում է միջոցառման արդյունքը, ոչ կատարման մակարդակի գնահատման ցուցիչը: Ավելին, կարծում ենք, տարբեր միջոցառումների տարանջատման և դրանց կատարման արդյունավետ հսկողության ապահովման տեսանկյունից առավել նպատակահարմար է Հավելվածում տարանջատել նշված երկու կոնվենցիաների վավերացմանն ուղղված աշխատանքները՝ ըստ փաստաթղթերի: Սա կապահովի նաև պատասխանատու մարմինների թիրախային հաշվետվությունների ներկայացումը:
Ուստի, առաջարկում ենք 1.1.7-րդ կետով նախատեսված ԵԽ երկու տարբեր կոնվենցիաների վավերացմանն ուղղված աշխատանքները նախատեսել իբրև առանձին միջոցառումներ:

	Ընդունվել է:
	Միջոցառումներն առանձնացվել են, գլուխ 1-ի նպատակ 1-ի համարակալումը փոխվել է:

	
	
	4.Հավելվածի 2.1.1-րդ, 2.1.2-րդ և 2.1.3-րդ կետերով սահմանված են իրազեկման բարձրացումն ապահովող տարբեր միջոցառումներ: Սակայն, հարկ է նշել, որ նշված երեք կետերի համար սահմանված մեկ միասնական գնահատման ցուցիչը չի արտացոլում գործողություններում ներառված բոլոր բաղադրատարրերը: Այսպես, որպես ցուցիչ սահմանված է  «իրականացված միջոցառումների և ծրագրերի քանակը, անցկացման վայրը ու արդյունքները», մինչդեռ, օրինակ՝ 2.1.3-րդ կետում նախատեսվում է նաև տեղեկատվական նյութերի պատրաստում և տարածում: Հարկ է նշել, որ «գնահատման ցուցիչ» դաշտում առկա բոլոր անհրաժեշտ բաղադրատարրերի առկայությունը թույլ կտա ճշգրիտ գնահատել բոլոր երեք միջոցառումների իրականացման մակարդակը: 
Ուստի, առաջարկում ենք, գնահատման ցուցիչում ներառել բոլոր այն բաղադրատարրերը, որոնք անհրաժեշտ են ճշգրիտ գնահատելու տվյալ հատվածում նախատեսված բոլոր միջոցառումների կատարման մակարդակը՝ միևնույն ժամանակ գնահատման ցուցիչում նշելով իրազեկման միջոցառումների իրականացման գործիքները (ակցիաներ, կլոր-սեղան քննարկումներ, տեղեկատվական թերթիկներ և այլն):
	Չի ընդունվել է:
	Միջոցառումները և դրանցից ակնկալվող արդյունքները տարբեր են, սակայն գնահատման ցուցիչը, որը բերում է այդ  արդյունքներին, մեկն է: 
Միևնույն ժամանակ գնահատման ցուցիչից հանվել են անցկացման վայրը բառերը (տես՝ 2.1.1. կետի վերաբերյալ դիտողություն 1-ը):

	
	
	5.Հավելվածի 2.2.6-րդ և 2.2.7-րդ կետերով նախատեսված միջոցառումների համար սահմանված է մեկ միասնական ակնկալվող արդյունք, որով նշվում է, որ գործողությունների իրականացման արդյունքում կբարձրանա  բնակչության հետ անմիջական կապի մեջ գտնվող կազմակերպությունների աշխատողների իրազեկվածությունը մարդկանց թրաֆիքինգի և շահագործման վերաբերյալ, կապահովվի կանխարգելումը: 
Ելնելով այն հանգամանքից, որ 2.2.6 և 2.2.7 կետերով նախատեսված գործողության պատասխանատու և համագործակցող մարմինները ոչ թե կազմակերպություններ են, այլ՝ պետական մարմիններ, ապա ակնկալվող արդյունքում կիրառված «կազմակերպությունների» եզրույթը պետք է փոխարինել, օրինակ՝ «մարմինների» եզրույթով:

	Ընդունվել է:
	Ակնկալվող արդյունքեր սունյակում լրացվել է մարմիններ բառը:

Միաժամանակ այտնում եմ, որ նախագիծը մշակվել է Հայաստանի Հանրապետությունում մարդկանց թրաֆիքինգի և շահագործման դեմ պայքարի հարցերով խորհրդում ներկայացված պետական կառավարման մարմինների (այդ թվում՝ Մարդու իրավունքների պաշտպանի գրասենյակի) ներկայացուցիչների մասնակցությամբ և առաջարկությունների հիման վրա:

	10
	ՀՀ առողջապահական և աշխատանքի տեսչական մարմին,
09.12.2019թ. N01/11096-19
	Առաջարկություններ և դիտողություններ չունեն:
	Ինդունվել է ի տնօրինություն:
	

	11.
	ՀՀ արդարադատու
թյան նախարարություն,
21.01.2020թ. N 01/27.1/30707-2019


	1. «Հայաստանի Հանրապետությունում 2020-2022 թվականների ընթացքում մարդկանց թրաֆիքինգի և շահագործման դեմ պայքարի կազմակերպման ազգային ծրագիրը և ծրագրի իրականացման  ժամանակացույցը հաստատելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) բնույթի մասին նշող «Ն» տառն անհրաժեշտ է փոխարինել «Լ» տառով՝ ելնելով ՀՀ կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» 667-Լ որոշման հավելվածի 2-րդ կետի պահանջներից:

	Ընդունվել է:
	Տառը փոխարինվել է:

	
	
	2. Նախագծի նախաբանում անհրաժեշտ է նշել «Մարդկանց թրաֆիքինգի և շահագործման ենթարկված անձանց նույնացման և աջակցության մասին» օրենքի այն  հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր՝ ելնելով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից: 

	Ընդունվել է:
	Համապատասխան նշումը նախագծի նախաբանում կատարվել է: Հղում համապատասխան ակտերին արվել է նաև նախագծի հիմնավորման տեղեկանքում:




	
	
	3. Նախագծի 5-րդ կետից անհրաժեշտ է հանել «պաշտոնական» բառը՝ ելնելով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջներից:

	Ընդունվել է:
	Բառը հանվել է:

	
	
	4. Նախագծին կից ներկայացված հավելվածի (այսուհետ՝ հավելված) վերևի աջ անկյան «ՀՀ  վարչապետի» բառերն անհրաժեշտ է փոխարինել «ՀՀ կառավարության» բառերով, իսկ «Ն» տառը «Լ» տառով:

	Ընդունվել է:
	Փոփոխութունը կատարվել է:

	
	
	5. Հավելվածի ժամանակացույցի 4.1.4 միջոցառման սյունակում անհրաժեշտ է նշել, թե ինչ իրավական ակտով են սահմանվելու մարդկանց թրաֆիքինգի և շահագործման ենթարկված անձանց մատուցվող անհրաժեշտ ծառայությունների որակի նվազագույն չափորոշիչները:

	Ընդունվել է:
	Կետը խմբագրվել է:

	
	
	6. Ժամանակացույցի կառուցվածքով նախատեսվում է «կատարման ժամկետ» սյունակը, որը ենթադրում է միջոցառումների կատարման իրականացման համար ժամկետի սահմանում, ինչը հնարավորություն չի տալիս չափելու միջոցառման իրականացումը հստակ ժամկետներում: Հաշվի առնելով վերոշարադրյալը՝ առաջարկում ենք «կատարման ժամկետ» բառերը փոխարինել «կատարման վերջնաժամկետ» բառերով և սյունակի ներքո սահմանել հստակ ժամկետներ յուրաքանչյուր միջոցառման համար՝ առնվազն եռամսյակային կամ կիսամյակային կտրվածքով (Օր.՝ 2020թ. առաջին կիսամյակ): 

	Չի ընդունվել:
	Ծրագրով նախատեսված միջոցառումներն ուղղված են օրենսդրության կատարելագործմանը և նոր ընթացակարգերի ներդրմանը,  տարբեր մասնագիտական խմբերի համար վերապատրաստման ձեռնարկների մշակմանը, հետազոտոական և  իրազեկման ծրագրերի իրականացմանը: Բացառությամբ օրենդսրությանը և  աջակցության ծրագրերի, մյուս բոլոր միջոցառումները լրացուցիչ ֆինանսավորման կարիք ունեն: Դրանցից յուրաքանչյուրը նախատեսված է մեկանգամյա կատարման համար և կախված է տվյալ մարմնի ֆինանսական հնարավորություններից: Սովորրաբար նման միջոցառումներն ապահովվում են դոնոր կազմակերպությունների օժանդակությամբ, իսկ դրանց որոնման և պայմանավորվածությունների ձեռք բերման համար ժամանակ է պահանջվում: Այն կանխատեսել հնարավոր չէ, առավել ևս այն պարագայում, երբ նախագծի ընդունման ժամկետը հայտնի չէ, իսկ կատարման ժամկետներն արդեն մեկ  անգամ փոխվել են՝ տեղափոխվելով 2019 թվականից 2020թ.: Իրավական ակտերի ընդունման կապակցությամբ կարելի է նշել միայն նախնական՝ ՀՀ կառավարություն ներկայացնելու ժամկետները, որից հետո սկսվում է փաստաթղթերի լրամշակման փուլը, որը նույնպես կանխատեսելի չէ: Այսպես, ՀՀ կառավարության 16.05.2019թ. N 650-Լ որոշման 12-րդ կետով այս ծրագրի իրականացումը նախատեսվում է 2019-2021 թվականներին, մինչդեռ նախագծում ժամկետները, ինչպես արդեն նշվեց, փոխվել են: Այս և այլ դժվարություններից խուսափելու համար մշակող խումբը (աշխատանքային խմբի անդամները) ընտրել է այն ձևաչափը, որով կատարման համար պարտադիր  միջոցառումը սահմանափակված չէ որևէ ժամկետով և պատասխանատու կատարողն ունի ընտրության հնարավորություն: 

	
	
	7. Ժամանակացույցի կառուցվածքով նախատեսվող «գնահատման ցուցիչներ» սյունակում սահմանվում են ոչ հստակ, ոչ չափելի ցուցիչներ(Օր.՝ 1.1.1, 1.1.2, 1.1.3 և այլն), որոշ միջոցառումների ցուցիչներ սահմանված չեն (Կետեր՝ 2.1.2, 2.1.3,): Հաշվի առնելով վերոշարադրյալը՝ առաջարկում ենք սահմանել հստակ ցուցիչներ, որոնցով ակնհայտ չափելի կլինի միջոցառման կատարման փաստը:

	Ընդունվել է:
	Ցուցիչները հստակեցվել են: 

	
	
	8. Ժամանակացույցի կառուցվածքով նախատեսվող «Պատասխանատու և համագործակցող մարմիններ» սյունակում հստակ չեն սահմանվում միջոցառման համար պատասխանատու մարմինները (Կետեր 1.1.9, 2.3.1, 4.1.3), ուստի առաջարկում ենք հստակ սահմանել յուրաքանչյուր միջոցառման համար պատասխանատու մարմին՝ ապահովելով միջոցառման արդյունավետ իրականացումը և համակարգումը մեկ իրավասու մարմնի կողմից
	Ընդունվել է:
	Պատասխանատու կատարողները հստակեցվել են:

	
	
	9. Ժամանակացույցի կառուցվածքով նախատեսվում է «ակնկալվող արդյունքներ» սյունակը, որը, սակայն, չի արտացոլում մի շարք միջոցառումների իրականացմամբ ենթադրվող ազդեցությունը (Օր.՝ 1.1.2, 2.3.3, 3.1.1), ուստի առաջարկում ենք վերանայել դրանք՝ դարձնելով առավել թիրախային ու մատնանշելով մարդու վրա ունեցած անմիջական ազդեցությունը: 

	Ընդունվել է:
	Համապատասխան սյունակները խմբագրվել են:

	
	
	10. Նախագծով նախատեսված են միջոցառումներ, որոնք արդեն իսկ նախատեսված են ՀՀ կառավարության կողմից հաստատված ռազմավարական փաստաթղթերով, ուստի առաջարկում ենք վերանայել դրանք՝ բացառելով կրկնությունները (Կետեր 1.1.7 , 1.1.10, 3.1.2): 

	Ընդունվել է մասնակի:
	ա.1.1.7 կետը (համարակալումը փոխվել է 1.1.8) ամբողջությամբ խմբագրվել է:
բ.1.1.10 կետը առաջարկվել է համապատասխան գերատեսչությունների կողմից՝ աշխատանքային խմբում նախագծի քննարկման փուլում:  
գ.3.1.2 կետը չի հանվել, սակայն վերաշարադրվել է, քանի որ ՀՀ կառավարության ծրագրի միջոցառումը ընդհանուր է, վերաբերվում է ոլորտի քաղաքականության մշակմանը համապատասխան եռամյա ազգային ծրագրով նախատեսված միջոցառումների շրջանակում, որի ժամկետները (2019-2021թթ.) չեն համապատասխանում ներկայիս նախագծի ժամկետներին  (2020-2022թթ.): 

	
	
	11. Առաջարկում ենք Նախագծով սահմանել վերջինիս գնահատման իրականացման մեթոդաբանությունը, (Կետ՝ 6.1.3) ինչպես նաև ներդնել ծրագրի իրականացման համակարգման և մշտադիտարկման հստակ մեխանիզմներ:

	Չի ընդունվել:
	Ինչպես և նախորդ ծրագրերի, այնպես էլ այս ծրագրի ավարտին միջազգային կազմակերպությունների օժանդակությամբ կարող է հրավիրվել անկախ փորձագետ (սա կարևոր է ծրագիրը գնահատելու համար), որը կմշակի ծրագրի գնահատման մեթոդաբանությունը և կիրականացնի ծրագրի մշատիդարկում, որի արդյունքում մշակված առաջարկները կօգտագործվեն հետագա աշխատանքներում: Ինչ վերաբերվում է 6.1.3 կետին, ապա դրա նպատակը կատարողականի գնահատումն է, որի մեխանիզմը դրված է որոշման նախագծում:

	
	
	12. 1.1.1. կետի «միջոցառում» սյունակը առաջարկում ենք շարադրել հետևյալ խմբագրությամբ՝ «Օրենսդրորեն սահմանել հարկադիր աշխատանք եզրույթը», «գնահատման ցուցիչ» սյունակում «օրենսգրքում» բառից հետո լրացնել  «փոփոխություններ» բառը: Հաշվի առնելով այն հանգամանքը, որ Հայաստանի Հանրապետությունում 2020-2022 թվականների ընթացքում մարդկանց թրաֆիքինգի և շահագործման դեմ պայքարի կազմակերպման ազգային ծրագիրը հաստատվում է ՀՀ կառավարության կողմից, ուստի Կառավարությունը ստանձնում է միջոցառումը կատարելու հանձնառությունը: Հաշվի առնելով վերոշարադրյալը՝ առաջարկում ենք «Գնահատման ցուցիչ» սյունակում սահմանել ՀՀ կառավարության կողմից ընդունումը և ոչ՝ ՀՀ վարչապետի աշխատակազմ ներկայացնելը: Միևնույն ժամանակ, առաջարկում ենք վերաշարադրել նույն սյունակով նախատեսվող «Մշակված են թրաֆիքինգի զոհերի  նախնական նույնացման ցուցիչներ» գնահատման ցուցիչը, այն հիմքով, որ վերջինս չի համապատասխանում առաջարկվող գործողությանը: 

	Ընդունվել է մասնակի:
	Միջոցառումը և ցուցիչների 2-րդ մասը վերաշարադրվել են: 

	
	
	13. Առաջարկում ենք վերաշարադրել նախագծի 1.1.2. կետի «միջոցառում» սյունակը՝ հստակ սահմանելով այն փոփոխություններն ու լրացումները, որոնք նախատեսվում է իրականացնել ՀՀ կառավարության 15.10.2015 թվականի N1200-Ն որոշման մեջ: «Ակնկալվող արդյունք» սյունակում հարկ է հստակ նշել, թե ինչ համագործակցային նոր ձևաչափի, որ կողմերի պատասխանատվության և վիճակագրական տվյալների հավաքագրման գործընթացի մասին է խոսքը: «Գնահատման ցուցիչ» սյունակում, հաշվի առնելով 1.1.1. կետի մասով ներկայացված դիտարկումը, առաջարկում ենք որպես գնահատման ցուցիչ սահմանել որոշման նախագծի ընդունումը Կառավարության կողմից: 

	Ընդունվել է:
	Կետը վերաշարադրվել է:

	
	
	14. 1.1.3. կետի «միջոցառում» սյունակի մասով հարկ է ընդգծել, որ ՀՀ քրեական օրենսգիրքն արդեն իսկ նախատեսում է թրաֆիքինգի զոհերի կողմից հանցագործություն  իրականացնելու համար պատասխանատվությունից ազատելու հնարավորությունը:  Այսպես,  ՔՕ 132-րդ հոդվածի 5-րդ մասի համաձայն՝ թրաֆիքինգից տուժած անձն ազատվում է իր կատարած ոչ մեծ կամ միջին ծանրության այն հանցագործությունների համար քրեական պատասխանատվությունից, որոնցում ներգրավված է եղել իր նկատմամբ իրականացված թրաֆիքինգի կամ շահագործման ընթացքում և այդ արարքները կատարել է հարկադրանքի ներքո: Նույնաբովանդակ նորմ նախատեսված է նաև ՀՀ քրեական նոր օրենսգրքի նախագծում: Այս մոտեցումը համապատասխանում է  Վարշավայում ստորագրված Եվրոպայի խորհրդի մարդկանց շահագործման (թրաֆիքինգի) դեմ պայքարի մասին Կոնվենցիայի 26-րդ հոդվածին: Հաշվի առնելով վերոշարադրյալը՝ առաջարկում ենք հիմնավորել միջոցառման նախատեսման անհրաժեշտությունը:

	
	

	
	
	15. Նախագծի 1.1.5. կետով սահմանված գործողության առնչությամբ անհրաժեշտ է փաստել, որ ՀՀ  քրեական դատավարության օրենսգիրքը (այսուհետ՝ ՔԴՕ) նախատեսում է քրեական օրենսգրքով չթույլատրված արարքով պատճառված վնասի փոխհատուցման  ընթացակարգերը:  ՔԴՕ-ն նախատեսում է անձի, ում քրեական օրենսգրքով չթույլատրված արարքով պատճառվել է վնաս, քաղաքացիական հայցվոր ճանաչելու հնարավորությունը՝ միաժամանակ սահմանելով քաղաքացիական հայցվորի իրավունքները: ՔԴՕ 20-րդ գլուխը կարգավորում է նաև քաղաքացիական հայցի հետ կապված հարաբերությունները: Դատավճիռ կայացնելիս դատարանը լուծում է այն հարցը, թե արդյոք քաղաքացիական հայցը ենթակա է բավարարման, ում օգտին և ինչ չափով, ինչպես նաև պատճառված գույքային վնասը ենթակա է արդյոք հատուցման, եթե քաղաքացիական հայց չի հարուցվել (ՔԴՕ 74, 75, 360 հոդվածներ): Դատական ակտերի հարկադիր կատարման ծառայությունը ապահովում է գույքային բռնագանձումների մասով դատավճիռների հարկադիր կատարումը: Հաշվի առնելով վերոշարադրյալը՝ անհրաժեշտ է հիմնավորել միջոցառման իրականացման անհրաժեշտությունը: 

	
	

	
	
	16. Նախագծի 1.1.6. կետի «Պատասխանատու և համագործակցող մարմիններ» սյունակի մասով, հաշվի առնելով այն հանգամանքը, որ ՀՀ արդարադատության նախարարությունը չի հանդիսանում վերոնշյալ Կոնվենցիայի վավերացման համար Կառավարություն դիմելու իրավասություն ունեցող մարմին, ուստի առաջարկում ենք Արդարադատության նախարարությանը փոխարինել ՀՀ տարածքային կառավարման և ենթակառուցվածքների նախարարությունով, ելնելով այն բանից, որ վերջինս է պատասխանատու ոլորտային քաղաքականության մշակման համար: Միևնույն ժամանակ հարկ է նշել, որ «Միջազգային պայմանագրերի մասին» ՀՀ օրենքով սահմանված կարգով միջազգային պայմանագրերը ենթակա են վավերացման ՀՀ Ազգային ժողովի կողմից: ՀՀ կառավարությունը հանձնառու է կատարելու գործողություններ միայն իր իրավասության շրջանակներում և չի կարող երաշխավորել ՀՀ Ազգային ժողովի կողմից սույն Կոնվենցիայի վավերացման գործընթացը: Հաշվի առնելով վերոնշյալը՝ առաջարկում ենք «գնահատման ցուցիչ» սյունակը վերաշարադրել՝ սահմանելով Կոնվենցիայի վավերացման վերաբերյալ օրենսդրական փաթեթի՝ ՀՀ Ազգային ժողով ներկայացնելը: 

	Ընդունվել է մասնակի:

Հարցնել:
	Գնահատման ցուցիչի սյունակը վարաշարադրվել է:
Կատարողների սյունակում կատարվել է պատասխանատու մարմինների առաջնահերթության փոփոխություն:


	
	
	17. Այլ ռազմավարական փաստաթղթերի հետ կրկնությունները բացառելու նպատակով առաջարկում ենք հանել 1.1.7. միջոցառումը, քանի որ «Սեռական շահագործումից և սեռական բնույթի չարաշահումներից երեխաներին պաշտպանելու մասին» Եվրոպայի Խորհրդի կոնվենցիայի վավերացմանն ուղղված գործողությունը նախատեսված է ս.թ. դեկտեմբերի 26-ին ՀՀ կառավարության կողմից հաստատված «Մարդու իրավունքների պաշտպանության ազգային ռազմավարության և դրանից բխող 2020-2022թթ. գործողությունների ծրագրի» 80-րդ կետով:

	Ընդունվել է:
	Տես՝ առաջարկությունների 10-րդ կետը:
Կետը խմբագրվել է, շեշտադրվել են հետագա գործընթացները: Փոխվել է նաև համարակալումը, կետը թվով 1.1.8-ն է): 


	
	
	18. Առաջարկում ենք Նախագծի 1.1.8. կետի «Պատասխանատու և համագործակցող մարմիններ» սյունակից հանել ՀՀ արդարադատության նախարարությանը, քանի որ այն չի հանդիսանում սույն կոնվենցիայի վավերացման առաջարկությամբ Կառավարություն դիմելու իրավասություն ունեցող մարմին: 

	Ընդունվել է:
	Կետ 1.1.8-ում, նոր համարակալմաբ՝ 1.1.7., կատարողների սյունակում կատարվել է պատասխանատու մարմինների առաջնահերթության փոփոխություն:


	
	
	19. Առաջարկում ենք նախագծի 1.1.9. կետի «Գնահատման ցուցիչ» սյունակը վերաշարադրել՝ սահմանելով համապատասխան աշխատակարգի՝ ՀՀ կառավարության կողմից ընդունումը (Տես նաև Կետ 1.1.6 դիտարկումը): 

	Ընդունվել է:
	Միջոցառման գնահատման ցուցիչը փոխվել է:

	
	
	20. Նախագծի 1.1.10. կետով առաջարկվող միջոցառումը նախատեսված է ս.թ. դեկտեմբերի 26-ին ՀՀ կառավարության կողմից հաստատված «Մարդու իրավունքների պաշտպանության ազգային ռազմավարության և դրանից բխող 2020-2022թթ. գործողությունների ծրագրի» 60-րդ կետով, ուստի առաջարկում ենք հանել միջոցառումը կամ վերաշադրել այլ բովանդակությամբ: 

	Ընդունվել է:
	Նախատեսված միջոցառումը, միջոցառման ակնկալվող արդյունքը և գնահատման ցուցիչները վերանայվել են:

	
	
	21. Նախագծի Գլուխ II-ի (Մարդկանց թրաֆիքինգի և շահագործման կանխարգելում) նպատակ 1-ով նախատեսվող մարդկանց թրաֆիքինգի և շահագործման վտանգի վերաբերյալ բնակչության իրազեկմանն ուղղված միջոցառումների շրջանակներում անհրաժեշտ է «Գնահատման ցուցիչ» սյունակում նախատեսել հանրային իրազեկվածության բարձրացմանն ուղղված հստակ, չափելի միջոցառումներ՝ սահմանելով դրանց տեսակը (տեսաձայնագրություն, պաստառներ, գովազդային ցուցանակներ), քանակը և իրականացման պարբերականությունը: 
	Ընդունվել է մասնակի:
	Գնահատման ցուցիչները մասնակի հստակեցվել են, սակայն, հաշվի առնելով այն, որ միջոցառումների իրականացումը կապված է դոնոր կազմակերպություններից աջակցություն ստանալու հնարավորություններից, ցուցիչների ավելի մանրակրկիտ բաճանումը ըստ տեսակների և չափաքանակների նպատակահարմար չէ: 

	
	
	22. Նախագծի 2.2.6. կետով նախատեսվում է մարդկանց թրաֆիքինգի, աշխատանքային շահագործման, ներառյալ  երեխաների թրաֆիքինգի և շահագործման, հարկադիր աշխատանքի առանձնահատկությունների, ինչպես նաև օրենդրության մեջ կատարված փոփոխությունների վերաբերյալ դասընթացներ կազմակերպել տարբեր մարմինների և կազմակերպությունների համապատասխան  աշխատողների համար: Այս առումով հարկ է ընդգծել, որ անձանց շրջանակը, որոնց համար նախատեսվում է դասընթացների անցկացումը, չափազանց լայն է, քանի որ նշված մարմինների աշխատողներ են հանդիսանում նաև սպասարկող անձնակազմը և այլ վարչատնտեսական գործառույթներ իրականացնող աշխատակիցներ: Հաշվի առնելով վերոգրյալը՝ կարծում ենք, որ նշված դրույթը հստակեցման կարիք ունի: Առաջարկում ենք սահմանել անձանց ավելի հստակ շրջանակ, օրինակ՝ ազգային անվտանգության ծառայողներ, դատական ծառայողներ և այլն:

	Ընդունվել է:
	Համապատասխան աշխատողներ բառակապակցությունում աշխատողներ բառը փոխարինվել է մասնագետներ բառով: Միևնույն ժամանակ հարկ է նշել, որ թվարկված մարմինների և կազմակերպությունների լայն շրջանակը հստակեցվում է համապատասխան բառի միջոցով, որը շեշտադրում է երևույթին առնչվող մասնագիտական խմբերը: 

	
	
	23. Նախագծի 2.3.3. կետի «Ակնկալվող արդյունքներ» սյունակով նախատեսվող կայքի գործարկմամբ չենք կարող ապահովել մարդկանց թրաֆիքինգի դեպքերի բացահայտումը, ուստի առաջարկում ենք վերաշարադրել՝ սահմանելով ազդեցության հստակ չափանիշներ: 

	Ընդունվել է:
	Կետը վերաշարադրվել է (Տես՝ առաջարկությունների 9-րդ կետը):

	
	
	24. Նախագծի 3.1.1. կետի առնչությամբ առաջարկում ենք «Միջոցառում» սյունակում հստակեցնել այն անձանց շրջանակը ում համար նախատեսվում է իրականացնել համապատասխան միջոցառումը: «Ակնկալվող արդյունքներ» սյունակով լրագրողների ամենամյա մրցույթի կազմակերպումը ինքնին չի կարող դիտարկվել որպես ակնկալվող արդյունք, ուստի անհրաժեշտ է վերաշարադրել այն սահմանելով միջոցառման ակնկալվող ազդեցությունը:

	Չի ընդունվել:
	Առաջարկության բովանդակությունը չի համապատասխանում նախագծի 3.1.1. կետի բավանդակությանը:

	
	
	25. Նախագծի 3.1.2. կետով նախատեսվող միջոցառումը սահմանված է ս.թ. դեկտեմբերի 26-ին ՀՀ կառավարության կողմից հաստատված «Մարդու իրավունքների պաշտպանության ազգային ռազմավարության և դրանից բխող 2020-2022թթ. գործողությունների ծրագրի» 59-րդ կետով նախատեսվում է Հանրակրթական դպրոցներում ներդնել մարդու իրավունքներ քննարկող թեմաներ` առարկայական նոր չափորոշիչների համատեքստում` Եվրոպայի խորհրդի «Ժողովրդավարական մշակույթի կարողունակությունները» ձևավորող շրջանակի հիման վրա, ուստի առաջարկում ենք միջոցառումը հանել և դիտարկել մարդկանց թրաֆիքինգին առնչվող թեմաները մարդու իրավունքների վերաբերյալ դասընթացի շրջանակներում:

	Չի ընդունվել:
	Առաջարկության բովանդակությունը չի համապատասխանում նախագծի 3.1.2. կետի բավանդակությանը:

	
	
	26. Նախագծի 3.1.5. կետի առնչությամբ առաջարկում ենք վերաշարադրել նախատեսվող գործողությունը՝ հստակեցնելով և համապատասխանեցնելով ՀՀ գործող օրենսդրությամբ նախատեսվող եզրույթներին, ինչպես նաև հիմնավորելով միջոցառման իրականացման անհրաժեշտությունը:

	Չի ընդունվել:
	Առաջարկությունը հստակեցման կարիք ունի: 
Միևնույն ժամանակ հարկ է նշել, որ միջոցառման անվանումը շարադրրվել է ՀՀ գլխավոր դատախազության առաջարկությամբ:  
Նման միջոցառման անհրաժեշտությունը այմանավորված է պրակտիկայում երեխաների հարցաքննության վարման ընթացքում առաջ եկած և շտկման կարիք ունեցող խնդիրներով:

	
	
	27. Նախագծի 3.1.6. կետի առնչությամբ հարկ է նշել հետևյալը. Քրեական դատավարության օրենսգրքի 6-րդ հոդվածի 1-ին մասի 4-րդ կետի համաձայն՝ գործով վարույթը սկսվում է քրեական գործի հարուցման հարցը լուծելիս: Քրեական վարույթի յուրաքանչյուր փուլ և այդ փուլի ընթացքում իրականացվող ցանկացած դատավարական գործողություն ունի առանձնահատկություններ և հատուկ ընթացակարգ: Հաշվի առնելով վերոգրյալը՝ առաջարկում ենք հստակեցնել, թե քրեական վարույթի որ փուլի (նախաքննություն, դատաքննություն) ընթացքում իրականացվող հարցաքնությունների մասին է խոսքը, ինչպես նաև հիմնավորել միջոցառման նախատեսման անհրաժեշտությունը: 
	Չի ընդունվել:
	Նախագիծը չունի 3.1.6.կետ:

	
	
	28. Նախագծի 5.1.2. և 5.1.3. կետերով նախատեսվում է համագործակցության իրականացում մի շարք մարմինների հետ, որը որպես գործողություն դիտարկելով չեն կարող սահմանվել հստակ չափելի գնահատման ցուցիչներ ուստի առաջարկում ենք կամ սահմանել հստակ համագործակցության ձևաչափեր կամ հանել միջոցառումը: 
	Ընդուվել է մասնակի:
	5.1.3. կետ նախագծում չկա:

	
	
	29. Նախագծի 6.1.1. դրույթը խնդրահարույց է և վերախմբագրման կարիք ունի՝ հաշվի առնելով մասնավոր և ընտանեկան կյանքի անձեռնխելիությունը և նախնական քննության տվյալների հրապարակման անթույլատրելիությունը: ՔԴՕ 170-րդ հոդվածի համաձայն՝ դատավարական գործողություններ կատարելիս առանց անհրաժեշտության չպետք է հավաքվեն, պահվեն, օգտագործվեն և տարածվեն անձի մասնավոր կամ ընտանեկան կյանքին վերաբերող տեղեկություններ, ինչպես նաև մասնավոր բնույթի այլ տվյալներ հաշվի առնելով մասնավոր և ընտանեկան կյանքի անձեռնխելիությունը: Նույն օրենսգրքի 201-րդ հոդվածի համաձայն՝ նախնական քննության տվյալները ենթակա են հրապարակման միայն գործի վարույթն իրականացնող մարմնի թույլտվությամբ:
	Չի ընդունվել:
	Նույնացման հանձնաժողովի անդամները մշտապես փոխանակվում են տեղեկություններով, ինչը աշխատանքային գործընթացի կարևոր և անհրաժեշտ մաս է; Այդ նպատակով նախարարությունը մշակել և գործադրել է տեղեկությունների փոխանակման ընթացքում գաղտնիության պահպանման ընթացակարգ:



